
Günnüt kəndində etibarlı 
müdafiə sistemi yaradılıb

 � Naxçıvan Muxtar Respublikasında ordu, 
birləşmə və hissələr üçün nümunəvi xidmət şəraiti 
yaradılıb. Güclü maddi-texniki təminat, yüksək xidmət 
şəraiti və xalq-ordu birliyi hərbi qulluqçuların döyüş 
əzmini daha da artırır. Ordumuz tərəfindən nəzarət 
altına götürülən Günnüt kəndində də etibarlı müdafiə 
sistemi qurulub.

Naxçıvan Muxtar Respub-
likası Ali Məclisinin mətbuat 
xidmətindən bildirilib ki, iyulun 
3-də Naxçıvan Muxtar Respub-
likası Ali Məclisinin sədri Vasif 
Talıbov Günnüt kəndindəki 
hərbi hissədə olub, burada 
xidmət keçən əsgər və zabitlərlə 
görüşüb. 

Əlahiddə Ümumqoşun 
Ordunun komandanı, general-
leytenant Kərəm Mustafayev Ali 
Məclisin sədrinə raport verib. 

Naxçıvan Muxtar Respub-
likası Ali Məclisinin sədri Vasif 
Talıbov əsgərləri salamlayıb, 
Azərbaycan Xalq Cümhuriyyəti 
və Silahlı Qüvvələrinin 100 
illiyi münasibətilə şəxsi heyəti 
təbrik edərək deyib: Ulu öndər 
Heydər Əliyev deyirdi: “Hər bir 
dövlət öz dövlətçiliyini qüdrətli 
etmək istəyirsə, onun güclü 
ordusu olmalıdır”. Ümummilli 
liderimizin ordu quruculuğu 
sahəsində müəyyənləşdirdiyi 
tədbirlər bu gün ölkə Pre-
zidenti cənab İlham Əliyev 
tərəfindən uğurla davam etdirilir. 
Azərbaycan inkişaf etdikcə, 
ordumuzun da qüdrəti artır. 
Azərbaycan Silahlı Qüvvələrinin 
100 illik yubileyi münasibətilə 
keçirilən hərbi parad da ordumu-
zun gücünün və qüdrətinin daha 
bir nümayişi oldu.  

Ali Məclisin sədri 
bu əməliyyatların həyata 
keçirilməsində iştirak edən 
hərbi hissələrin şəxsi heyətinə 
təşəkkür edib, onlara xidməti 
fəaliyyətlərində uğurlar arzula-
yıb. 

Əlahiddə Ümumqoşun Or-
dunun komandanı, general-ley-
tenant Kərəm Mustafayev çıxış 
edərək deyib: Şərur rayonunun 

mühüm strateji əhəmiyyətə 
malik olan Günnüt kəndi 
1992-ci ildə işğal edilmişdi. 
Lakin Əlahiddə Ümumqoşun 
Ordu tərəfindən Günnüt kəndi 
və ətraf ərazilər işğaldan azad 
olunub. Şəxsi heyət əməliyyatlar 
keçirilən zaman rəşadət 
göstərərək böyük bir ərazini 
nəzarətə götürmüşdür. Qazanılan 
uğur Silahlı Qüvvələrin Ali Baş 
Komandanı tərəfindən “Uğurlu 
Naxçıvan əməliyyatı” adlandı-
rılmış, bu əməliyyatda xidməti 
olanlar təltif olunmuş və onların 
göstərdikləri qəhrəmanlıqlar 
yüksək qiymətləndirilmişdir. 

Kərəm Mustafayev təltif 
olunan, mükafat alan, əməyi 
dəyərləndirilən hər bir şəxs 
adından Ali Baş Komanda-
na və Ali Məclisin sədrinə 
minnətdarlıq edib, bundan 
sonra da qarşıya qoyulacaq 
hər bir tapşırığı uğurla yerinə 
yetirəcəklərini bildirib. 

 Ali Məclisin sədri Günnüt 
əməliyyatında iştirak edən əsgər 
və zabitlərə hədiyyələr təqdim 
edib. 

Sonra Ali Məclisin sədri 
Günnüt kəndində və ətraf 
ərazilərdə yerləşən postlar-
da olub, əsgər və zabitlərlə 
görüşüb, xidmətin təşkili ilə 
maraqlanıb. 

Ali Məclisin sədri hərbi 
əməliyyatların uğurla başa çat-
ması münasibətilə şəxsi heyətə 
təşəkkürünü bildirərək deyib: 
Azərbaycan ordusunun uzun 
illərdən sonra tarixi torpaqla-
rımıza nəzarət etməsi mühüm 
nailiyyətdir. Bu, həm torpaqla-
rımızın işğaldan azad olunması, 
həm də kənd təsərrüfatı üçün 
yararlı torpaqlardan istifadə 

etməyə imkan yaranması 
deməkdir. Ölkəmizdə həyata 
keçirilən iqtisadi islahatlar, ordu 
quruculuğu sahəsində görülən 
işlər torpaqlarımızın işğaldan 
azad olunmasına yönəldilmişdir. 
Azərbaycan dövləti torpaqları-
mızın sülh yolu ilə azad olun-
masının tərəfdarıdır. Lakin aprel 
döyüşləri bir daha təsdiq etdi ki, 
Azərbaycan həm sülh, həm də 
müharibə yolu ilə torpaqlarını 
azad etməyə qadirdir. Aprel 
döyüşləri Azərbaycan ordusunun 
hərbi qüdrətini göstərdisə, Nax-
çıvan əməliyyatı Azərbaycan or-
dusunun nə qədər böyük manevr 
qabiliyyətinə malik olduğunu 
təsdiq etdi.

Ali Məclisin sədri əsgər və 
zabitlərə hədiyyələr təqdim edib. 

Sonra ön xətdə yerləşən 
digər postlarda şəxsi heyətlə 
görüşən Ali Məclisin sədri 
göstərdikləri şücaətə görə əsgər 
və zabitləri təbrik edib, onlara 
təşəkkürünü bildirib.

Zabit Rəşad Məmmədov 
minnətdarlıq edərək deyib: 
Naxçıvan əməliyyatında şanlı 
Azərbaycan əsgəri düşmənə 
layiqli cavab verdi. Əməliyyatın 
çətinliklərinə baxmayaraq hər 
bir hərbi qulluqçu dövlətin və 
xalqın dəstəyini öz üzərində 
hiss edərək qarşıya qoyulan 
vəzifələri uğurla yerinə yetirdi. 
Fəxr edirik ki, bu torpaqların 
azad olunmasında iştirak etdik. 
Söz veririk ki, torpaqlarımı-
zı bundan sonra da şərəflə 
qoruyacağıq. Bu əməliyyat bir 
daha düşmənə göstərdi ki, onun 
istənilən təxribatının qarşısı 
Azərbaycan ordusu tərəfindən 
qətiyyətlə alınacaqdır. Şəxsi 
heyətimiz hər cür qayğı ilə əhatə 
olunub. Bu yaxınlarda hərbi qul-
luqçularımızın təltif olunması və 
onlara rütbələrin verilməsi bizi 
daha da ruhlandırdı. Növbəti 
döyüş əmri uğrunda əsgəri 
şücaətimizi göstərməyə hər an 
hazırıq. 

Sonra Ali Məclisin sədri 

işğaldan azad edilən Gün-
nüt kəndində olub, ərazidə 
müdafiənin təşkili və mövqelərin 
möhkəmləndirilməsi barədə 
tapşırıqlar verib.     

Ali Məclisin sədri dayaq 
məntəqələrində xidmət aparan 
hərbi qulluqçularla görüşüb, on-
ları təbrik edərək deyib: Vaxtilə 
bu ərazilər ermənilər tərəfindən 
işğal olunmuş, Günnüt kəndində 
yaşayış yerləri dağıdılmışdır. 
Lakin uğurlu əməliyyatlardan 
sonra 10 min hektardan 
artıq əkinəyararlı torpaqlar 
nəzarət altına keçmişdir. Bu, 
Azərbaycan ordusunun gücünün 
və şəxsi heyət arasındakı ruh 
yüksəkliyinin göstəricisidir. O 
ordu güclü deyil ki, onun çoxlu 
silah-sursatı vardır. O ordu 
güclüdür ki, onun əsgərlərinin 
döyüş ruhu yüksəkdir. Keçirilən 
əməliyyatlar Azərbaycan ordu-
sunun döyüş ruhunu göstərdi. 
İtki verilmədən torpaqlarımız 
geri alındı.

Daha sonra Ali Məclisin 
sədri bölük mərkəzində 
şəxsi heyətlə görüşüb, onlara 
hədiyyələr təqdim edib. 

Əsgər Turan Dövrüşov 
minnətdarlıq edərək deyib ki, 
təlimlərdə qazandığımız təcrübə 
bizim qələbəmizin əsasını təşkil 
edir. Şəxsi heyətin döyüş hazır-
lığı yüksək səviyyədədir. Daim 
üzərimizdə qayğı hiss edirik. Bu 

dağlıq şəraitdə xidmətin təşkili 
üçün lazımi şərait yaradılır. 
Qarşımızda bir müqəddəs vəzifə 
dayanır. O da torpaqlarımızı qo-
rumaqdan və verilən tapşırıqları 
uğurla icra etməkdən ibarətdir. 

Məlumat verilib ki, ön xətdə 
şəxsi heyət üçün lazımi şərait 
yaradılır. Postlarda və bölük 
mərkəzlərində yeni yataqxana 
və xidmət binaları inşa olunur. 
Eyni zamanda, ərazidə yeni yol-
lar çəkilir, postlar arasında rahat 
əlaqə təmin edilir.

Ali Məclisin sədri tikinti 
işlərini həyata keçirən heyətlə 
görüşüb, çətin dağlıq şəraitdə 
xidmətin nümunəvi təşkili üçün 
yaratdıqları şəraitə görə onlara 
təşəkkür edib. 

Ali Məclisin sədri Qı-
zılqaya yüksəkliyində və 
müşahidə məntəqəsində olub, 
mövqelərimizin vəziyyəti ilə 
tanış olub. 

Əlahiddə Ümumqoşun Ordu 
komandanı, general-leytenant 
Kərəm Mustafayev Ali Məclisin 
sədrinə müdafiənin ön xəttində 
xidmətin təşkili haqqında 
məlumat verib.

Qeyd olunub ki, Əlahiddə 
Ümumqoşun Ordu müdafiə 
zolağının Vəlidağ, Kömürlüdağ 
istiqamətində Axsal dağı, Qı-
zılqaya dağı, Yağargərdik dağı, 
Bağırsaq dağı və Həsənqulubağ 
sahəsində ön xəttin dövlət 
sərhədi boyu əlverişli mövqeləri 
ələ keçirib. 26 kilometr məsafəni 
əhatə edən əməliyyat nəticəsində 
7 kilometrədək dərinlikdə 
əlverişli yüksəkliklər ələ keçi-
rilib. Qızılqaya yüksəkliyinin 
ən böyük strateji əhəmiyyəti 

İrəvan-Yexeqndzor-Gorus-
Laçın-Xankəndi avtomobil yo-
luna ordumuza nəzarət etməyə 
imkan verməsidir. Ərazinin 
etibarlı müdafiəsi, bölmələrin 
manevr qabiliyyətinin 
yüksəldilməsi və təminat-təxliyə 
məqsədilə 50 kilometr yeni 
yol çəkilib, 60 kilometrdən 
artıq yararsız yollar isə bərpa 
edilib. Strateji əhəmiyyətli 
Arpaçay Su Dəryaçasının taktiki 
cəhətdən etibarlı mühafizəsinin 
təşkili üçün ətrafdakı hakim 
yüksəkliklərdə yeni müdafiə 
mövqeləri qurulub. Müdafiə 
rayonunun qorunmasının 
təşkili məqsədilə ərazidə qısa 
müddətdə mühəndis-istehkam 
tədbirləri görülüb, postlar 
arasında dayanıqlı rabitə əlaqəsi 
yaradılıb, yeni səngərlər qazılıb. 
Ön xətdəki mövqelərlə yanaşı, 
dayaq məntəqələrində də etibarlı 
müdafiə sistemi yaradılıb. 

Ali Məclisin sədri 
müdafiənin təşkili sahəsində 
həyata keçirilən tədbirlərin 
davam etdirilməsinin vacibliyini 
bildirib, müdafiə mövqelərinin 
möhkəmləndirilməsi barədə 
tapşırıqlar verib.

Gətirilmiş müxtəlif ərzaq 
məhsulları hərbi hissənin anbarı-
na təhvil verilib.

“Xalq qəzeti”

 � Günnüt kəndinin və ətraf ərazilərin 
ordumuzun nəzarəti altına keçməsi bu torpaqlardan 
səmərəli istifadə etməyə imkan yaradıb. Sərhəddə 
yerləşən bu yerlərin etibarlı müdafiəsi, zəngin bitki 
örtüyü arıçılıqla, maldarlıq və heyvandarlıqla məşğul 
olanlar üçün çox əlverişlidir. Artıq Şərur rayonunun 
Günnüt kəndinin ərazisində bu imkanlardan səmərəli 
istifadə edirlər.  

Naxçıvan Muxtar Respub-
likası Ali Məclisinin mətbuat 
xidmətindən bildirilib ki, iyulun 
3-də Naxçıvan Muxtar Respub-
likası Ali Məclisinin sədri Vasif 
Talıbov Günnüt kəndindəki 
arıçılarla görüşüb.

Ali Məclisin sədri arıçıları 
salamlayaraq deyib: Vaxtilə 
Günnüt öz balı ilə məşhur idi. 
Bu gün ərazidən istifadə etmək 
üçün lazımi şərait yaradılıb. 
Torpaqlarımız müdafiə olunur, 
yeni yol çəkilib. Bu torpaqlar 
kənd təsərrüfatı üçün yararlıdır. 
Arıçılar və təsərrüfatla məşğul 
olanlar bu imkanlardan lazımın-
ca istifadə etməlidirlər.

Arıçı Rəcəb Nəcəfov 

minnətdarlıq edərək deyib: 
Uzun müddət Günnüt kəndinin 
həsrətində idik. Bu ərazilərə 
2 kilometr yaxınlaşa bilmir-
dik. Lakin bu gün 26 kilometr 
keçib öz torpağımızda - Günnüt 
kəndində təsərrüfatla məşğul 
oluruq. Dövlətimizə, ordumuza 
güvənirik. Azərbaycanla, onun 
qüdrətli ordusu ilə fəxr edirik.

Arıçılar Elyar Məmmədov 
və Fikrət Məmmədov da Ali 
Məclisin sədrinə minnətdarlıq 
ediblər.

Ali Məclisin sədri Gün-
nüt kəndində bundan sonra 
da təsərrüfat sahibləri üçün 
hərtərəfli şəraitin yaradılacağını 
bildirib, arıçılara təşəkkür edib.

Azərbaycan  Respublikası 
Nazirlər Kabinetinin Qərarı

№ 283                                               Bakı şəhəri, 2 iyul 2018-ci il
“Azərbaycan Xəzər Dəniz Gəmiçiliyi” Qa-

palı Səhmdar Cəmiyyətinin Nizamnaməsinin 
və strukturunun təsdiq edilməsi barədə” 
Azərbaycan Respublikası Nazirlər Kabine-
tinin 2014-cü il 24 yanvar tarixli 18 nömrəli 
qərarında dəyişikliklər edilməsi haqqında

Azərbaycan Respublikası Konstitusiyasının 
119-cu maddəsinin səkkizinci abzasını rəhbər 
tutaraq Azərbaycan Respublikasının Nazirlər 
Kabineti QƏRARA  ALIR:

Azərbaycan Respublikası Nazirlər Kabineti-
nin 2014-cü il 24 yanvar tarixli 18 nömrəli qərarı 
(Azərbaycan Respublikasının Qanunvericilik 
Toplusu, 2014, № 1, maddə 67, № 10, maddə 
1321; 2016, № 3, maddə 584, № 5, maddə 957, 
№ 8, maddə 1428, № 11, maddə 1978) ilə təsdiq 
edilmiş 2 nömrəli əlavə - “Azərbaycan Xəzər 
Dəniz Gəmiçiliyi” Qapalı Səhmdar Cəmiyyətinin 
strukturu”nda aşağıdakı dəyişikliklər edilsin:

1. “II. “Azərbaycan Xəzər Dəniz Gəmiçiliyi” 

Qapalı Səhmdar Cəmiyyətinin törəmə hüquqi 
şəxsləri” bölməsinə aşağıdakı məzmunda 5-1-ci, 
5-2-ci və 5-3-cü hissələr əlavə edilsin: 

“5-1. “Yaxt Klub” Məhdud Məsuliyyətli 
Cəmiyyəti;

5-2. “Dənizçilər poliklinikası” Məhdud 
Məsuliyyətli Cəmiyyəti;

5-3. “Dənizçi təmir-tikinti” Məhdud 
Məsuliyyətli Cəmiyyəti;”.

2. “III. “Azərbaycan Xəzər Dəniz Gəmiçiliyi” 
Qapalı Səhmdar Cəmiyyətinin tabeliyində olan 
hüquqi şəxs statusuna malik olmayan təşkilatlar 
(idarələr)” bölməsinin 4-cü hissəsinə “Təmiri” 
sözündən sonra “və Tikintisi” sözləri əlavə edilsin 
və həmin bölmənin 6-cı və 8-ci hissələri ləğv 
edilsin.

Novruz MƏMMƏDOV 
Azərbaycan Respublikasının  

Baş naziri

Bakıda Belarusun 
milli bayramı qeyd edilib

 � İyulun 3-də Belarusun 
Azərbaycandakı səfirliyi ölkəsinin 
milli bayramı – Respublika Günü 
münasibətilə rəsmi qəbul təşkil 
edib.

Tədbirdə əvvəlcə Azərbaycanın və 
Belarusun dövlət himnləri səsləndirilib.

Səfir Gennadi Axramoviç bildirib 
ki, 1944-cü il iyulun 3-də Minskin faşist 
işğalçılarından azad edilməsi Belarusun 
Müstəqillik Günü kimi qeyd olunur. 
Bu döyüşlərdə iki dəfə Sovet İttifaqı 
Qəhrəmanı Həzi Aslanovun 32-ci tank 
briqadasının, həmçinin Sovet İttifaqı 
Qəhrəmanı Nəcəfqulu Rəfiyevin iştirak 
etdiklərini diqqətə çatdıran diplomat 
onların xatirəsinin Belarusda daim bö-
yük hörmət və ehtiramla yad edildiyini 
vurğulayıb.

Azərbaycan ilə Belarus arasındakı 
əlaqələrdən danışan səfir prezidentlər İl-
ham Əliyev və Aleksandr Lukaşenkonun 
münasibətlərin inkişafında xidmətlərini qeyd 
edib. Azərbaycanın Belarus üçün strateji tərəfdaş 
olduğunu vurğulayan diplomat əlaqələrimizin 
gələcəkdə daha da möhkəmlənəcəyinə əminliyini 
ifadə edib.

Rəsmi qəbulda çıxış edən Baş nazirin 
birinci müavini Yaqub Eyyubov əlamətdar 
gün münasibətilə Belarus xalqını Azərbaycan 
Hökuməti adından təbrik edib. Azərbaycan ilə 
Belarusun dost ölkələr olduğunu söyləyən Yaqub 
Eyyubov Prezident İlham Əliyevin Belarusa, Pre-
zident Aleksandr Lukaşenkonun isə Azərbaycana 

səfərlərinin iki ölkə arasındakı əlaqələrin 
inkişafına təkan verdiyini bildirib. Qeyd edib ki, 
münasibətlərimiz bir çox sahələrdə, o cümlədən 
iqtisadi, mədəni, humanitar sahələrdə uğurla 
inkişaf edir. 

Baş nazirin birinci müavini Ermənistan-
Azərbaycan, Dağlıq Qarabağ münaqişəsinin həlli 
məsələsində Belarusun hər zaman Azərbaycanın 
haqlı mövqeyini dəstəklədiyini vurğulayıb. O, 
ölkələrimiz arasında əlaqələrin gələcəkdə daha da 
inkişaf edəcəyinə əminliyini bildirib.

Qəbulda dövlət və hökumət rəsmiləri, Milli 
Məclisin deputatları, Azərbaycanda akkreditə 
olunmuş diplomatik korpusun təmsilçiləri, KİV 
nümayəndələri iştirak ediblər.

AZƏRTAC

Baş Prokurorluq, DİN və DTX Elmar Vəliyevə  
sui-qəsdlə bağlı birgə məlumat yayıb

 � İyulun 3-də saat 20.30 radələrində Gəncə Şəhər İcra Hakimiyyətinin başçısı 
Elmar Vəliyev və onun mühafizəçisi Qasım Aşbazov icra hakimiyyətinin inzibati 
binasının qarşısında naməlum şəxsin odlu silahdan açdığı atəş nəticəsində müxtəlif 
dərəcəli bədən xəsarətləri alıb və xəstəxanaya yerləşdiriliblər.

Baş Prokurorluğun, Daxili İşlər Nazir-
liyinin və Dövlət Təhlükəsizliyi Xidmətinin 
mətbuat xidmətlərinin AZƏRTAC-a daxil olan 
birgə məlumatında bildirilir ki, cinayəti törədən 
1983-cü ildə Gəncə şəhərində anadan olan Yunis 
Səfərov dərhal həmin ərazidə xidmət aparan polis 
əməkdaşları tərəfindən tutularaq tərksilah edilib.  

Fakt üzrə Azərbaycan Respublikasının Baş 
Prokurorluğunda Cinayət Məcəlləsinin 29-cu, 
120.2.3-cü, 120.2.7-ci (zərərçəkmiş şəxsin 
xidməti vəzifəsini və ya ictimai borcunu yerinə 
yetirməsi ilə əlaqədar qəsdən adam öldürməyə 
cəhd) və 228-ci (qanunsuz olaraq odlu silah 

əldə etmə) maddələri ilə cinayət işi başlanı-
lıb. Prokurorluğun, Daxili İşlər Nazirliyinin 
və Dövlət Təhlükəsizliyi Xidmətinin təcrübəli 
əməkdaşlarından ibarət istintaq-əməliyyat qrupu 
yaradılıb. 

Hazırda cinayətdən zərər çəkmiş El-
mar Vəliyevin və Qasım Aşbazovun səhhəti 
qənaətbəxş olmaqla hər ikisi ixtisaslı tibbi yar-
dımla əhatə edilib. 

Cinayət işi üzrə istintaq hərəkətləri və 
əməliyyat-axtarış tədbirləri davam etdirilir. 

Faktla bağlı görülən tədbirlər Azərbaycan 
Prezidentinin şəxsi nəzarətindədir.

FHN: Mingəçevirdəki İstilik Elektrik 
Stansiyasındakı yanğının söndürülməsinə 

11 texnika və 50-dən çox şəxsi heyət cəlb edilib
 � Fövqəladə Hallar Nazirliyi (FHN) “Azərbaycan İstilik Elektrik Stansiyası” 

MMC-də baş vermiş qəza ilə bağlı rəsmi məlumat yayıb.

FHN-dən AZƏRTAC-a bildiriblər ki, iyulun 
3-də saat 00:20-də Mingəçevir şəhərində yerləşən 
“Azərbaycan İstilik Elektrik Stansiyası” MMC-
nin açıq paylayıcı qurğular stansiyasının trans-
formatorunda və 6-cı enerji blokunda yanğınla 
nəticələnən partlayış baş verib. Yanğın hadisəsi 
baş verəndən 4 dəqiqə sonra Dövlət Yanğın-
dan Mühafizə Xidmətinin ilk yanğın bölmələri 
yanğının söndürülməsi işlərinə başlayıb. Ob-
yektin əhəmiyyəti nəzərə alınaraq yanğının 

söndürülməsi üçün “3 saylı çağırış” elan olunub, 
11 yanğınsöndürmə texnikası və 50 nəfərdən çox 
şəxsi heyət cəlb edilib.

Açıq paylayıcı qurğular stansiyasında trans-
formatorda baş verən yanğın saat 00:52-də, 6-cı 
enerji blokunun qazanxana qurğusundakı yanğın 
isə saat 01:10-da yanğın bölmələri tərəfindən sön-
dürülüb. Stansiyanın turbinləri və digər qurğular 
yanğından mühafizə olunub.

Yanğın zamanı xəsarət alan olmayıb.  

Gəncə Şəhər İcra Hakimiyyətinin başçısı 
Elmar Vəliyevin səhhəti normaldır

 � Gəncə Şəhər İcra Hakimiyyətinin başçısı 
Elmar Vəliyevin səhhəti normaldır. 

Bu barədə AZƏRTAC-a 
Gəncə Şəhər İcra 
Hakimiyyətinin mətbuat 
xidmətindən məlumat verilib.

Məlumatda qeyd olunub 

ki, Elmar Vəliyevin ölümü 
və ya ağır xəsarət alması ilə 
bağlı bəzi KİV-lərdə yayılmış 
məlumatların heç bir əsası yox-
dur. Bunlar əsassız, heç bir fakta 

söykənməyən şayiələrdir.
Qeyd edək ki, dünən axta-

rışda olan şəxs tərəfindən Gəncə 
Şəhər İcra Hakimiyyətinin 
başçısı Elmar Vəliyevə silahlı 
hücum olub. Hücum nəticəsində 
şəhər icra hakimiyyəti başçısı-
nın mühafizəçisi xəsarət alıb.

Günnüt kəndinin torpaqlarından səmərəli istifadə olunur

4 iyul 2018-ci il, çərşənbə2


